
Evropska konvencija o

ljudskim pravima

o Kada je Konvencija usvojena?

Konvencija o zastiti ljudskih prava

i osnovnih sloboda, poznatija pod
imenom “Evropska konvencija o ljudskim
pravima’, otvorena je za potpisivanje u
Rimu 4. novembra 1950, a stupila je na
snagu 3. septembra 1953.

Konvencija je neka prava i slobode
navedene u Univerzalnoj deklaraciji o
ljudskim pravima u¢inila djelotvornim i
uspostavila medunarodni sudski organ
nadlezan za sudenje drzavama koje ne
postuju svoje obaveze.

e Sta je protokol uz Konvenciju?

Protokol uz Konvenciju je tekst koji
dodaje jednoili vise prava pocetnom
tekstu Konvencije ili joj mijenja odredene
odredbe.

Protokoli koji dodaju prava Konvenciji

su obavezujuci samo po one drzave koje
su ih potpisale i ratificirale; ako drzava
samo stavi svoj potpis za kojim ne uslijedi
ratificiranje, taj potpis nije dovoljan da
obaveze drzavu.

Do danas je usvojeno 14 dodatnih
protokola.

e Koja su prava predvidena
Konvencijom?

Drzave koje su ratificirale Konvenciju,
koje se zovu i “Drzave ugovornice
Konvencije’, priznaju i jam¢e osnovna,
gradanska i politicka prava ne samo
svojim drzavljanima vec i svakoj osobi

koja potpada pod nadleznost njihovih
sudova.

Konvencija prevashodno jam¢i pravo na
zivot, pravo na pravi¢no sudenje, pravo
na postovanje privatnog i porodi¢nog
zivota, slobodu izrazavanja, slobodu
misli, savjesti i vjeroispovijesti, zastitu
imovine. Konvencija osobito zabranjuje
mucenje i podvrgavanje neljudskom ili
ponizavaju¢em postupanju i kaznjavanju,
ropstvo i prinudni rad, samovoljno

i nezakonito lisavanje slobode i
diskriminaciju uZivanja prava i sloboda
koje priznaje Konvencija.

e Da li se Konvencija i dalje
razvija?

Da. Konvencija se razvija narocito
zahvaljujuci tumacenju koje njenim
odredbama daje Sud. Svojom praksom,
Sud stvara od Konvencije zivi instrument;
tako je Sud prosirio zajamcena prava i
omogucio njihovu primjenu u situacijama
koje nisu mogle biti predvidene prilikom
usvajanja Konvencije.

Konvencija se razvija i kada joj protokoli
dodaju nova prava, kao $to je to, na
primjer, bio slucaj sa stupanjem na snagu
u julu 2003. godine Protokola br. 13 koji
se odnosi na ukidanje smrtne kazne

u svim okolnostima ili pak, stupanjem

na snagu Protokola br. 12 o zabrani
diskriminacije iz aprila 2005.

e Da li domac¢i sudovi moraju
primjenjivati Konvenciju?

Konvencija se primjenjuje u domacim
pravnim sistemima. Ona je ugradena

u zakonodavstva drZava ugovornica
Konvencije koje su obavezne postovati
prava navedena u Konvenciji.

Prema tome, domacdi sudovi moraju

primjenjivati Konvenciju. U protivhom,
drzave se izlazu riziku da ih Sud osudi ako
mu se pojedinac pozali da njegova prava
nisu ispostovana.

Evropski sud za

ljudska prava (ESLJP)

e Kakav je sastav Suda?

Sud je sastavljen od onoliko sudija koliko
ima drzava ugovornica Konvencije.

0 Kako se biraju sudije Suda?

Sudije bira Parlamentarna skupstina
Vijeca Evrope s liste od tri kandidata
koje predlaze svaka drzava. Biraju se na
neobnovljivi devetogodisnji mandat.

e Dalli su sudije zaista nezavisne?

lako su sudije izabrane ispred pojedine
drzave, funkciju vrse kao pojedinci i

ne predstavljaju tu drzavu. Potpuno

su nezavisni i ne mogu obavljati

nikakvu aktivnost nespojivu s njihovom
obavezom nezavisnosti i nepristrasnosti.

Da li “nacionalni sudija”
postupa u predmetima koji se
ticu njegove zemlje?

»Nacionalni sudija” ne moze postupati
kao sudija pojedinac. U izuzetnim
slu¢ajevima, moze biti pozvan da vijeca
u nekom od odbora. Zauzvrat, sudija je
uvijek prisutan u sastavu Suda prilikom
rasprave o odredenom predmetu, kada
Sud zasijeda u vijec¢u od 7 sudijailiu
Velikom vijecu od 17 sudija.

@ Sta je Sekretarijat Suda?

Sekretarijat Suda je organizaciona
jedinica koja pruza Sudu pravnu i
administrativnu podrsku u izvrdavanju
njegovih sudskih funkcija. Cine ga
pravnici, administrativno i tehnicko
osoblje i prevoditelji.

@ Kakav je budzet Suda?

Troskovi funkcioniranja Suda na teretu
su Vijeca Evrope. BudZet Suda ¢ini dio
budzeta Vijeca Evrope koji se finansira

iz doprinosa drzava ¢lanica, koji se
utvrduju prema ljestvicama zasnovanim
na broju stanovnika i bruto nacionalnom
proizvodu.

Budzet Suda pokriva plate sudija i
sluzbenika i troSkove vezane za rad
(informatika, sluzbena putovanja,
pismeni prevod, usmeni prevod,
publikacije, troskovi reprezentacije,
pravna pomoq, istraziteljski zadaci, itd.).

Dalli se sastav Suda moze
@ mijenjati od predmeta do
predmeta?

Da, Sud moze zasijedati u Cetiri glavna,
razli¢ita saziva. Predstavke koje su
ocigledno neprihvatljive razmatra sudija
pojedinac. Odbor od trojice sudija

moze jednoglasno donijeti odluku o
prihvatljivosti i izjasniti se o osnovanosti
predmeta za koji je na Sudu jasno
utvrdena sudska praksa. Predstavka
moze biti dodijeljena i vijecu od 7 sudija
koje se vecinski izjaSnjava, najcesce o
prihvatljivosti i osnovanosti predmeta.

U izuzetnim slucajevima, Veliko vije¢e od
17 sudija razmatra predmete koji su mu

izneseni bilo da je neko od vijeca ustupilo
nadleznost ili nakon prihvatanja zahtjeva
jedne od stranaka za upucivanjem.

@ Koja je razlika izmedu vijeca i
odjeljenja?

Odjeljenje je administrativna jedinica dok
je vijece saziv sudija Suda uspostavljen
unutar jednog odjeljenja.

Sud obuhvata pet odjeljenja unutar kojih
su uspostavljena vijeca. Svako odjeljenje
¢ine predsjednik, potpredsjednik i
nekoliko sudija.

@ Kako se formiraju vijeca i Veliko
vijece?

Vijece je sastavljeno od predsjednika
odjeljenja kome je dodijeljen predmet,
od "nacionalnog sudije" to jest sudije
izabranog ispred drzave protiv koje je
podnesena predstavka i od pet drugih
sudija koje predsjednik odjeljenja
odreduje po sistemu rotacije.

Veliko vijece je sastavljeno od
predsjednika Suda, potpredsjednika,
predsjednika odjeljenja, kao i
"nacionalnog sudije" i sudija ¢ija su imena
izvucena zrijebom.

Sudije onog vijeca koje je ve¢ donijelo
presudu, ne mogu zasijedati u Velikom
vijecu prilikom odlucivanja o istom
upucenom predmetu.

@ U kojim slucajevima se moze
obratiti Velikom vijecu?

Velikom vijecu se moze obratiti u dva
slucaja: sudece vije¢e mu ili uputi
presudeni predmet ili mu ustupi svoju
nadleznost za odlucivanje.

Kada je donesena presuda nekog vijeca,
stranke mogu traziti da predmet bude
upucen pred Veliko vijece, Sto ce biti
prihvaceno u izuzetnim slucajevima.
Ustvari, kolegij Velikog vijeca odlucuje
daliimaili nema osnove da se predmet
uputi pred Veliko vije¢e na novo
razmatranje.

Velikom vijecu se takode moze

obratiti nakon $to sudece vijece

ustupi nadleznost, i takvi su slucajevi
takode izuzetni. Naime, vijece kojem je
prvobitno dodijeljena neka predstavka
moze ustupiti nadleznost u korist
Velikog vijeca ako predmet pokrece
neko ozbiljno pitanje od znacaja za
tumacenje Konvencije ili ako postoji
rizik protivrije¢nosti s nekom prethodno
donijetom odlukom Suda.

Da li sudija moze biti izuzet od
@ razmatranja u nekom
predmetu?

Da, i ¢ak je u obavezi izuzeti se od
razmatranja u predmetu ako je na bilo
koji nacin bio u prilici da odlu¢uje u tom
predmetu u nekoj od prethodnih faza
postupka. Tada se kaze da se on povlaci.
U postupku ga mijenja drugi sudija ili
ad hoc sudija ako se radi o "nacionalnom
sudiji”

@ Sta je to ad hoc sudija?

Ad hoc sudiju imenuje zainteresirana
vlada u sluc¢ajevima kada "nacionalni
sudija" ne moze odlucivati u predmetu
iz razloga sprijecenosti, povlacenja ili
oslobadanja.

@ Koja je nadleznost Suda?

Sud ne moze odlucivati po sluzbenoj
duznosti. Sud je nadlezan da razmatra
navode o krsenju odredaba Evropske
konvencije o ljudskim pravimaiu
tom pogledu zaprima pojedinacne ili
medudrzavne predstavke.

Postupak pred

ESLJP-om

@ Ko se moze obratiti Sudu?

Konvencija razlikuje dva tipa predstavki:
pojedinacne predstavke koje podnosi
pojedinac, grupa pojedinaca ili nevladina
organizacija, koji smatraju da su njihova
prava povrijedena, i medudrzavne
predstavke, koje podnosi jedna drzava
protiv druge.

Otkad je Sud osnovan, skoro sve
predstavke su podnijeli pojedinci koji
su se obratili direktno Sudu navodeci
krsenje jedne ili viSe odredaba
Konvencije.

@ Protiv koga se mogu podnositi
predstavke?

Predstavke moraju nuzno biti podnesene
protiv jedne ili vise drzava koje su
ratificirale Konvenciju. Svaka predstavka
koja bi bila usmjerena protiv neke druge
drzave ili protiv pojedinca, na primjer, bit
e proglasena neprihvatljivom.

@ Kako se obraca Sudu?

Sudu se moze obratiti neposredno

neko lice, a da mu u pocetku postupka
nije potrebno zastupanje advokata.

Za obracanje dovoljno je poslati Sudu
propisno popunjeni obrazac predstavke
kojem su prilozeni zahtijevani dokumenti.
Medutim, ¢injenica da je Sud zaprimio
neku predstavku niposto ne znaci da je
predstavka prihvatljiva ili osnovana.

Sistem Konvencije predvida “lako”
obracanje Sudu kako bi svaki pojedinac
mogao imati pristup Sudu, ¢ak i ako se
nalazi u zaba¢enom podrucju zemlje
¢lanice ili ako je siromasan. Shodno tome,
i postupak pred Sudom je besplatan.

Koja je razlika izmedu
@ pojedinacne i medudrzavne
predstavke?

Vecina predstavki podnesenih Sudu su
pojedinacne predstavke koje podnose
obi¢ni pojedinci. Drzava moze podnijeti
predstavku protiv neke druge drzave,
ugovornice Konvencije; tada se govori o
medudrzavnoj predstavci.

@ Dalli je pojedincu potrebno da
ga pred Sudom zatupa advokat?

Pravni zastupnik nije neophodan na
pocetku postupka tako da se svako lice
moze direktno obratiti Sudu. Medutim,
pomoc¢ advokata postaje neophodna
kada je predmet dostavljen tuzenoj viadi
na odgovor. Pocev od ove faze postupka,
ako je to potrebno, pravna pomo¢

moze biti dodijeljena podnosiocima
predstavke.

@ Ko su ovlasteni pravni
zastupnici pred Sudom?

Ne postoji spisak advokata ovlastenih
da zastupaju pred Sudom. Podnosioca
predstavke moze zastupati svako

lice koje posjeduje kvalifikaciju za
pravno zastupanje u jednoj od drzava
ugovornica Konvencije ili kojeg je za to
ovlastio predsjednik predmetnog vijeca.

@ Koje su sve faze postupka pred
Sudom?

Razmatranje predmeta iznesenih

pred Sud poznaje dvije glavne faze:
prihvatljivost i osnovanost predmeta,

to jest ocjenu navoda. Razlicite faze
oznacavaju put kojim prolazi predstavka.
Sudija pojedinac proglasit ¢e predstavku
neprihvatljivom u predmetu u kojem se
neprihvatljivost namece bez daljnjeg
razmatranja; na njegove odluke
podnosilac nema pravo Zalbe.

Odbor ¢e donijeti rjesenje ili kona¢nu
presudu o predmetu za koji postoji jasno
utvrdena sudska praksa Suda.

Vijece ¢e dostaviti predmet tuzenoj

vladi na odgovor. Slijedi razmjena
odgovora obje strane. Zatim Sud
odlucuje da li je potrebno zakazati
rociste u predmetuy, $to je izuzetak s
obzirom na broj predstavki koje Sud
razmatra. Konacno, vijece donosi
presudu koja ¢e postati pravosnazna tek
nakon isteka roka od tri mjeseca u toku
kojeg podnosilac predstavke ili vlada
mogu zahtijevati upucivanje predmeta
Velikom vijecu na novo razmatranje. Ako
kolegij Velikog vijeca prihvati zahtjev

za upucivanje, slucaj postaje predmet
novog razmatranja i ako se ispostavi da je
potrebno, nove rasprave. Presuda Velikog
vijeca ¢e biti konacna.

@ Koji su uslovi prihvatljivosti?

Predstavke moraju ispostovati odredene
uslove, inace ih Sud moze proglasiti
neprihvatljivim, a da ¢ak ni ne razmotri
navode. Podnosenje predstavke Sudu
moze uslijediti tek nakon sto budu
iscrpljeni svi unutrasnji pravni lijekovi,
odnosno lice koje se zali na povredu
svojih prava mora prethodno iznijeti svoj
slu¢aj pred pravosudne organe doti¢ne
zemlje do najvise nadlezne instance. Na
taj je nacin drzavi data mogucnost da
sama ispravi navedenu povredu prava u
domacem sistemu.

Potrebno je pozvati se na jedno ili vise
prava navedenih u Konvenciji. Sud moze
presudivati samo po navodima povrede
onih prava koja su sadrzana u Konvenciji.
Takode, Sudu se mora obratiti u roku od
Cetiri mjeseca nakon posljednje sudske
odluke u tom predmetu, odnosno,
uglavnom nakon presude najvise sudske
instance u zemlji. Podnosilac predstavke
mora biti licno i neposredno Zrtva
povrede Konvencije i mora pretrpiti
znadajnu Stetu. Naravno da predstavka
mora biti podnesena protiv jedne od
drzava ugovornica Konvencije, a ne protiv
neke druge drzave ili nekog pojedinca.

Mogu li nevladine organizacije
ili drzave ucestvovati u
postupku?

Da, obje mogu podnijeti predstavku.
Osim toga, mogu dobiti ovlastenje od
predsjednika Suda da interveniraju u
svojstvu treceg lica.

Evropski sud za ljudska prava : 50 pitanja o ESLJP-u 7



CESTO POSTAVLJANA PITANJA

CESTO POSTAVLJANA PITANJA

@ Sta je to treca strana koja
intervenira?

Predsjednik Suda moze ovlastiti lice koje
nije podnosilac predstavke ili drzavu
ugovornicu Konvencije protiv koje nije
podnesena predstavka, da intervenira u
postupku. Govori se o trecoj strani koja
intervenira. To e lice ili ta drzava moci
dostaviti pismeni podnesak ili uzeti
ucesce u saslusanjima.

Da li Sud mozZe imenovati
vjestake ili saslusavati
svjedoke?

Da. U izuzetnim slucajevima, desava se da
Sud poduzima istrazne radnje i otputuje
u neke zemlje kako bi utvrdio ¢injenice
na kojima pocivaju neke predstavke. Tada
delegacija Suda moze saslusati svjedoke i
obaviti istragu na licu mjesta.

Ponekad se dogada da Sud imenuje
vjestake kao $to je to slucaj kada zatrazi
od ljekara-sudskih vjestaka da pregledaju
podnosioce predstavki koji su liseni
slobode.

@ Dal li Sud odrzava javne
rasprave?

Postupak pred Sudom je u pisanom
obliku ali se dogada da, za neke
predmete, Sud odludi odrzati raspravu.

Rasprave se odrzavaju u Palati ljudskih
prava u Strasbourgu. Rasprave su javne
izuzev ako predsjednik predmetnog
vijeca ili Velikog vije¢a ne donese
odluku da ¢e ih drzati iza zatvorenih
vrata $to se odlucuje od slucaja do
slu¢aja. Predstavnicima medija i javnosti
je odobreno prisustvovanje javnim
raspravama; za to im je dovoljno da na

prijavnici pokazu novinarsku iskaznicu ili
liéni dokument.

Sve rasprave se snimaju i istoga dana
prenose na Internet stranici Suda, pocev
od 14:30 (po lokalnom vremenu).

@ Sta se podrazumijeva pod
preliminarnim prigovorima?

Preliminarni prigovori su argumenti koje
tuzena drzava dostavlja, a koji prema
njoj, predstavljaju prepreku razmatranju
predmeta po pitanju osnovanosti.

@ Sta je nagodba pred Sudom?

Nagodba pred Sudom je dogovor
izmedu stranaka koji je takav da
okoncava predstavku. Kada se podnosilac
predstavke i doti¢na drzava dogovore

da se nagode po pitanju spora medu
njima, najcesce se to odvija putem isplate
izvjesnog novc¢anog iznosa podnosiocu
predstavke. Nakon $to razmotri uslove
nagodbe i ako smatra da postovanje
ljudskih prava ne opravdava zadrzavanje
predstavke, Sud brise predmet sa sudske
liste predmeta.

Sud uvijek podstice strane na nagodbu.
Ako dogovor nije mogu¢ na bilo koji
nacin, Sud pristupa ispitivanju predmeta
po pitanju osnovanosti.

Da li Sud moze naloziti
privremene mjere?

Kada zaprimi predstavku, Sud moze
zatraziti od drzave da preduzme
odredene mjere Cekajuci da se izjasni o
predmetu. Vecinu vremena, Sud trazi od
drzave da se suzdrzi od nekog Cinjenja,
i uglavnom se radi o tome da ne po3alje
neko lice natrag u zemlju porijekla za

koju ono tvrdi da ce u njoj biti izloZzeno
smrti ili mucenju.

@ Da li su sudska vijecanja javna?

Ne, vije¢anja Suda su uvijek tajna.

Da li se dogadalo da neke
@ drzave odbiju saradivati sa
Sudom?

Ponekad se desava da se neke drzave
suzdrzavaju ili ¢ak odbijaju dostaviti
Sudu informacije i dokumente koji su
mu potrebni kako bi presudio u nekom
predmetu.

U tom slucaju, Sud moze osuditi te drzave
za krsenje ¢lana 38. Konvencije (obaveza
pruzanja svih olaksica potrebnih za
razmatranje predmeta).

@ Koliko vremena traje postupak
pred Sudom?

Nije moguce reci koliko vremena traje
postupak pred Sudom. Sud nastoji
obraditi predmete u roku od tri godine
nakon zaprimanja predstavke, ali
razmatranje nekih predmeta ponekad
uzme vise vremena s tim $to se isto tako
desava da neki predmeti budu brze
obradeni.

Trajanje postupka pred Sudom ocito

da se mijenja u zavisnosti od predmeta,
saziva kojem je dodijeljen, spremnosti
stranaka u sporu da dostave sve
informacije Sudu kao i od mnogih drugih
¢inilaca, kao sto je, na primjer, odrzavanje
rocista, upucivanje predmeta na Veliko
vijece, itd.

Neke predstavke mogu biti okvalificirane
kao hitne i prioritetno obradene, narocito

u slucaju kada se ustanovi neposredna
opasnost koja prijeti fizickom integritetu
podnosioca predstavke.

Odluke i presude

ESLJP-a

@ Koja je razlika izmedu odluke i
presude?

Odluku uglavnom donosi sudija
pojedinac, odbor ili postupajuce
vijece Suda. Odluka se odnosi samo
na prihvatljivost, a ne na osnovanost
predmeta. Uobicajeno je da vijece
ispituje istovremeno i prihvatljivost i
osnovanost predmeta; zatim Ce vijece
donijeti presudu.

@ Dal li je presuda obavezujuca za
osudenu drzavu?

Presude za povredu prava su
obavezujuce za osudene drzave koje ih
moraju izvrsiti. Komitet ministara Vijeca
Evrope se stara o izvrSenju presuda, a
posebno se stara da novcani iznosi koje
je Sud dodijelio podnosiocima predstavki
kao nadoknadu $tete koju su pretrpjeli,
zaista budu i isplaceni.

@ Da li se protiv presuda moze
izjaviti zalba?

Odluke o neprihvatljivosti, kao i presude
koje donese odbor ili Veliko vijece su
konacne i, dakle, protiv njih se ne moze
izjaviti zalba. Ali zato strane mogu u roku
od tri mjeseca nakon izricanja presude
vijeca, zatraziti da predmet bude upucen
Velikom vijecu na novo razmatranje.
Zahtjev za upucivanje predmeta Velikom

vijecu razmotrit ¢e odbor sudija koji
¢e odluciti ima li ili nema osnova da se
udovolji tom zahtjevu.

@ Kako se izvrsavaju presude
Suda?

Kada se donese presuda o povredi
prava iz Konvencije, Sud dostavlja
spise Komitetu ministara Vijeca Evrope,
koji s dotic(nom zemljom i sa sluzbom
za izvrSavanje presuda odreduje na
koji nacin izvrsiti doti¢nu presudu i
preduprijediti svako novo istovjetno
krsenje odredaba Konvencije. To se
provodi usvajanjem opcih mjera,
prevashodno izmjenom zakona i, ako je
to potrebno, pojedina¢nih mjera.

@ Koje su posljedice presude za
povredu prava iz Konvencije?

Osudena drzava mora paziti da svaka
nova povreda prava iz Konvencije bude
izbjegnuta, inace se izlaze riziku da je Sud
ponovo osudi. Na ovaj se na¢in mogu
dovesti drzave do toga da usklade svoje
zakonodavstvo s Konvencijom.

@ Sta je pravi¢no zadovoljenje?

Kada Sud osudi neku drzavu i zakljuci da
je podnosilac predstavke pretrpio stetu,
uglavnom ovome odobrava odredeno
pravi¢no zadovoljenje odnosno novcani
iznos namijenjen nadoknadivanju jedne
ili vise Steta koje je pretrpio. Komitet
ministara provjerava da li je iznos koji je
Sud dodijelio zaista i upla¢en podnosiocu
predstavke.

@ Sta je pilot-predmet?

Posljednjih godina Sud je razvio novi
postupak zbog masovnog priliva
predstavki koje se odnose na slicne
probleme, zvane i sistemski problemi,
to jest problemi koji su prouzrokovani
neuskladeno$¢u domaceg prava s
Konvencijom.

Odnedavno je Sud razradio postupak koji
se sastoji u tome da se razmatra jedna

ili vise ovih predstavki te da se odgodi
razmatranje niza sli¢nih predmeta. Kada
Sud donese presudu u pilot-predmetu,
upucuje poziv doti¢noj vladi da uskladi
svoje zakonodavstvo s Konvencijom i u
glavnim naznakama joj ukazuje na mjere
koje treba poduzeti. Tek onda pristupa
obradi ostalih sli¢nih predmeta.

@ Sta je izdvojeno misljenje?

Sudije mogu izraziti misljenje u vezi s
nekim predmetom u kojem su odlucivali
i, misljenje koje ce biti prilozeno doti¢noj
presudi. Objasnjavaju u glavnim crtama
zasto su vecinski glasali i tada se govori
o saglasnom misljenju ili u suprotnom,
zasto nisu bili misljenja kao i ve¢ina
sudija, kada se govori o izdvojenom
misljenju.

Aktivnost

ESLJP-a

@ Koliko je predmeta izneseno
pred Sud?

Sud je Zrtva svog uspjeha: svake godine
se podnosi 50.000 novih predstavki.
Odjek koji redovno imaju neke presude
Suda kao i rastuce priznanje na koje
nailazi kod drzavljana drzava ugovornica,
imaju znacajan uticaj na godisnji priliv
predmeta podnesenih Sudu.

@ Na koja se prava odnosi vec¢ina
predmeta?

U skoro polovini presuda o krienju
Konvencije koje je donio od svog
osnivanja, Sud je ustanovio povredu
prava iz ¢lana 6. Konvencije, bilo da se
radilo o pravu na pravi¢no sudenje ili o
duzini trajanja postupka. Naime, 58 %
povreda prava iz Konvencije koje je Sud
ustanovio, odnosili su se na ¢lan 6. (pravo
na pravic¢no sudenje) i ¢lan 1. Protokola
br. 1 (zastita imovine). | na kraju, u oko
11 % slucajeva, Sud je utvrdio tesku
povredu prava na zivot ili na zabranu
mucenja i nec¢ovjecnih i ponizavajucih
postupanja (¢lanovi 2. i 3. Konvencije).

@ Dal li su privremene mjere zaista
djelotvorne?

lako drzave skoro uvijek slijede
preporuke Suda po pitanju privremenih
mjera, ponekad se desava da se neke
od njih ne povinuju zahtjevu Suda. Ove
se drzave izlazu riziku da ih Sud osudi
zbog nepostivanja obaveze iz ¢lana 34.
(pojedinacna predstavka).

Da li se Sud bavi drustvenim
temama?

Naravno da se Sud nasao u situaciji

da se izjaSnjava o temama koje nisu

bile predvidljive prilikom potpisivanja
Konvencije 1950. godine. Vec vise od

50 godina, Sud se izjasnjavao o brojnim
drustvenim temama: pitanjima vezanim
za abortus, pomo¢ pri samoubistvu,
pretres osobe uz zahtjev za skidanje
odjece, ku¢no ropstvo, pravo osobe
koju je rodila nepoznata majka da sazna
svoje porijeklo, usvajanje djece od strane
homoseksualaca, nosenje islamske
marame u obrazovnim ustanovama,
zastita novinarskih izvora, diskriminacija
Roma ili pak, pitanjima koja se ticu
okolisa.

Buduénost

ESLJP-a

@ Sta je Protokol br. 14 ?

Protokol br. 14 ¢iji je cilj da jam¢i
dugorocnu djelotvornost Suda kroz
poboljsavanije filtriranja i obrade
predstavki, prevashodno predvida
osnivanje novih saziva suda za
razmatranje najjednostavnijih predmeta
kao i novi kriterij prihvatljivosti
(postojanje “ Stete veceg obima”) i
produzava mandat sudijama na devet
godina, bez mogu¢nosti obnove. Stupio
je nasnagu 1.juna 2010.

@ Kakvi su planovi za reformu?

Nezavisno od Protokola br. 14, smatralo
se neophodnim nastaviti s reformom
sistema Konvencije. U novembru 2006,
grupa uglednih pravnika predstavila

je svoj izvjestaj Komitetu ministara.
Grupa je prevashodno preporucila
stvaranje novog sudskog mehanizma
filtriranja i izrade statuta vezanog za neke
strukturne aspekte funkcioniranja Suda;
modaliteti dopune tog statuta trebali bi
biti fleksibilniji nego $to je to postupak
izmjene medunarodnih sporazuma a
koji zahtjeva i Konvencija.

Upravni odbor ljudskih prava Vijeca
Evrope trenutno razmatra razli¢ite
prijedloge.

